
[᭑᭑᭙ 119B]

᭑᭑᭙

ᬲ᭄ᬫᬶᬚᬶᬮ᭄᭞ᬗᬦ᭄ᬤᬶᬓᬳᬶᬘ᭄ᬙᬫᬜᬧ᭞ᬕᬸᬲ᭄ᬢᬶᬧᬢᬶᬄᬭᬯᬸᬄᬢᭂᬫ᭄ᬩᬾ᭞ᬧᬸᬦᬶᬓᬲᬶᬭᬓᬷᬭᬶᬗᬂ᭞ᬳᬶᬧᬢᬶᬄᬭᬭᬶᬲ᭄ᬦᬢ᭄ᬯᬬᬂ᭞ᬫᬗᬶᬭᬶᬗᬂᬲᬶᬭᬂᬧ᭄ᬭᬪᬸ᭞ᬪᬹᬧᬢᬶᬭᬶᬂᬮᬾᬱᬦ᭄ᬧᬸᬭ᭟᭙᭟ᬦᬸᬮ᭄ᬬᬳᬶᬤᬸᬓᬸᬄᬯᭀᬢ᭄ᬲᬵᬭᬶ᭞ᬳᬭᬹ

ᬫ᭄ᬳᬫᬦᬶᬲ᭄ᬫᬜᬧ᭞ᬲᬶᬗ᭄ᬕᬶᬄᬧ᭄ᬭᬪᬸᬮᬶᬦ᭄ᬢᬂᬓᬯᭀᬢ᭄᭞ᬤᬸᬭᬸᬲ᭄ᬭᬢᬸᬫᬮᬸᬗ᭄ᬕ᭄ᬯ᭞ᬲᬂᬧ᭄ᬭᬪᬸᬭᬭᬶᬲ᭄ᬫᬮᬶᬗ᭄ᬕ᭞ᬢᬦ᭄ᬳᬤᭀᬄᬳᬶᬧᬢᬶᬄᬲᬵᬫ᭄ᬧᬸᬦ᭄᭞ᬢᬸᬃᬓᬵᬢᬹᬭᬦ᭄ᬲᬃᬯ᭄ᬯᬨᬮ᭟᭑᭐᭟ᬳᬶᬤᬸᬓᬸᬄᬫᬳᬢᬹᬃᬳᬭᬶᬲ᭄᭞ᬅᬫ᭄ᬧᬹᬭ

ᬤᬾᬯᬲᬂᬦᬵᬣ᭞ᬳᬢᬹᬭᬦ᭄ᬢᬶᬢ᭄ᬬᬗᬾᬓᬯᭀᬦ᭄᭞ᬤ᭄ᬯᬦᬶᬂᬢᬶᬢ᭄ᬬᬂᬮᬶᬦ᭄ᬢᬂᬦᬶᬱ᭄ᬝᬵ᭞ᬗ᭄ᬕᬶᬄᬪᬸᬓ᭄ᬢᬶᬓ᭄ᬢᬶᬢ᭄ᬬᬂᬲᬢᬢ᭞ᬫᬯᭂᬢᬸᬲᬓᬶᬂᬤᬥᬸᬓᬸᬄ᭞ᬲᬮᬫᬶᬦᬾᬦᭀᬭᬵᬦᬲᬶᬯᬄ᭟᭑᭑᭟ᬲᬂᬦᬵᬣᬓ᭄ᬜᬶᬂᬜᬯᬸᬭᬶᬦ᭄᭞ᬲᬵᬫ᭄ᬧᬸ

ᬦ᭄ᬫᬮᬶᬄᬫᬫᬜ᭄ᬚᬗᬂ᭞ᬢᬶᬢ᭄ᬬᬂᬢᬍᬃᬮᬶᬦ᭄ᬢᬂᬓᬯᭀᬦ᭄᭞ᬤᬹᬃᬬᬰᬮᬦ᭄ᬓᬚᬦ᭄ᬢᬓ᭞ᬧᭀᬮᬶᬄᬜ᭄ᬮᬂᬦᬵᬫᬓᬵᬕᬸᬗᬦ᭄᭞ᬚᬵᬢᬶᬦᬶᬧᬸᬦ᭄ᬯᬦ᭄ᬢᬄᬧᬢᬸᬄ᭞ᬢᬦᬵᬦᬲᭀᬃᬢᬦ᭄ᬤᬸᬳᬸᬭᬦ᭄᭟᭑᭒᭟ᬳᬶᬥᬸᬓᬸᬄᬳᬸᬫᬢᬸᬃᬳ

[᭑᭒᭐ 120A]

᭑᭒᭐

ᬭᬶᬲ᭄᭞ᬦᬧᬶᬭᬢᬸᬳᬸᬮᬢ᭄ᬕᬢ᭞ᬭᬯᬸᬄᬭᬢᬸᬓᬤᬶᬢᭂᬫ᭄ᬩᬾ᭞ᬧ᭄ᬭᬧ᭄ᬢᬫᬭᬶᬂᬧᭀᬦ᭄ᬤᭀᬓ᭄ᬢᬶᬢ᭄ᬬᬂ᭞ᬲᬂᬦᬵᬣᬭᬭᬶᬲ᭄ᬗᬦ᭄ᬤᬶᬓ᭞ᬢᬢ᭄ᬯᬶᬬᬦ᭄ᬢᬶᬢ᭄ᬬᬗᬾᬭᬯᬸᬄ᭞ᬦᬸᬦᬲ᭄ᬢᬸᬮᬸᬂᬫᬭᬶᬂᬩᬧ᭟᭑᭓᭟ᬯᬸᬲ᭄ᬮᬫᬶᬓᬶᬘ᭄ᬙᬮᬦ᭄ᬧᬸᬢ᭄ᬭᬶ᭞ᬧᬶᬦᬶᬄᬯᬾ

ᬦ᭄ᬢᭂᬦ᭄ᬓᬮᬶᬄᬯᬃᬱ᭞ᬉᬤ᭄ᬬᬢ᭄ᬫᬶᬓᬓᬂᬦᬵᬫᬦᬾ᭞ᬧᬸᬦᬶᬓᬲᬥ᭄ᬬᬬᬂᬦᬶᬭ᭞ᬭᬶᬂᬤᬶᬚᬧᬵᬢᬹᬢ᭄ᬫᬃᬕᬦ᭄ᬜ᭞ᬗᬸᬗ᭄ᬲᬶᬚᬕᬢ᭄ᬫᬚᬮᬗᬸ᭞ᬲᬶᬭᬂᬤᬾᬯᬶᬯᬸᬲ᭄ᬳᬶᬭᬶᬓ᭟᭑᭔᭟ᬬᬾᬦᬶᬂᬩᬧᬢᬸᬮᬸᬲ᭄ᬳᬲᬶᬄ᭞ᬫᬭᬶᬂᬦᬶᬭᬓᭀᬮᬲ᭄ᬳᬃᬱ᭞ᬮᬓ᭄ᬱ

ᬡᬦᬾᬫᬧᬶᬓᭂᬦᭀᬄ᭞ᬧᬸᬦᬶᬓᬦᬾᬧᬳᬶᬘ᭄ᬙᬬᬂ᭞ᬤ᭄ᬯᬦᬶᬂᬳᭀᬃᬣᬶᬦᬾᬲᬵᬫ᭄ᬧᬸᬦ᭄ᬢᬾᬮ᭞ᬰᬢ᭄ᬭᬸᬰᬓ᭄ᬢᬶᬬᬓ᭄ᬱᬳᬕᬸᬂ᭞ᬮᬗ᭄ᬓᬸᬂᬯᬶᬪᬸᬄᬫᬭᬶᬂᬯᬤ᭄ᬯ᭟᭑᭕᭟ᬫᬾᬲᭂᬫ᭄ᬳᬶᬤᬸᬓᬸᬄᬫᬜᬯᬶᬲ᭄᭞ᬲᬶᬗ᭄ᬕᬶᬄᬭᬢᬸᬰ᭄ᬭᬷᬦᬭᬾᬦ᭄ᬤ᭄ᬭ᭞ᬚᬕᬢ᭄ᬳᬶᬓ

ᬮᬶᬦ᭄ᬢᬂᬳᬤᭀᬄ᭞ᬢᬸᬳᬸᬓᬤᬶᬓᬂᬳᬶᬦᬸᬘᬧ᭄᭞ᬲ᭄ᬮᬫᬶᬦ᭄ᬢᬶᬢ᭄ᬬᬗᬾᬕᭂᬲᬂ᭞ᬚ᭄ᬦᭂᬓ᭄ᬭᬶᬂᬕᬸᬦᬸᬂᬲᬸᬫᬾᬭᬸ᭞ᬯᬦ᭄ᬢᬄᬳᭀᬃᬣᬧᬗ᭄ᬕᬶᬄᬢᬶᬢ᭄ᬬᬂ᭟᭑᭖᭟ᬮᬾᬤᬂᬭᬢᬸᬦᬦᬾᬫᬗ᭄ᬓᬶᬦ᭄᭞ᬇᬭᬶᬓᬶᬭᬢᬸᬫᬲᬗ᭄ᬕ᭄ᬭ᭞ᬳᬬ᭄ᬯᬲᬂᬧ᭄ᬭᬪᬸᬕᬕᬶ

